
Shri Narayanastavana Ashtakam

ಶ್ರೀನಾರಾಯಣಸ್ತವನಾಷ್ಟಕಂ

ಮಹಾತೇಜಃಪುಂಜಸ್ಫುರದಮಲಸಿಂಹಾಸನವರೇ
ಸ್ಥಿತಂ ಸರ್ವಾಧೀಶಂ ನಖಕಿರಣವಿದ್ಯೋತಿತಸಭಂ .

ಸಿತಚ್ಛತ್ರಂ ಪಾರ್ಶ್ವಸ್ಫುರದಮಲಸಚ್ಚಾಮರಯುಗಂ
ಭೃಶಂ ಧನ್ಯೋ ಲಬ್ಧ್ವಾ ನಯನಪಥಿ ನಾರಾಯಣಮಹಂ .. 1..

ಹಸದ್ವಕ್ತ್ರಾಂಭೋಜಂ ಚಪಲನಯನಾಲೋಕಿತಜನಂ
ಲಸನ್ಮುಕ್ತಾಹಾರಂ ವಿವಿಧಕುಸುಮಾಪೀಡಮುಕುಟಂ .

ಪ್ರಪಂಚತ್ಪ್ರಾವಾರಂ ಚರಣವಿಲಸನ್ನೂಪುರಮಿದಂ
ಹರೇ ! ರೂಪಂ ನಿತ್ಯಂ ಮಮಮನಸಿ ಸಮ್ಯಕ್ ಸ್ಫುರತು ತೇ .. 2..

ಢಂ ವಿಶ್ವಾಸೋ ಮೇ ತವ ಚರಣಪದ್ಮಾಶ್ರಿತಜನೋ
ಭವಾಂಭೋಧೇಃ ಪಾರಂ ವ್ರಜತಿ ಸಹಸಾ ತ್ವತ್ಕರುಣಯಾ .

ತ್ವಮೇವೈಕಃ ಸ್ವಾಮೀ ಸಕಲಜಗತಾಮಿತ್ಯಪಿ ಹರೇ
ವಿದಿತ್ವಾ ಪಾದೌ ತೇ ದೃಢತರಮಹಂ ಹ್ಯಾಶ್ರಯಮಿಮೌ .. 3..

ನ ಜಾನೇ ಶಾಸ್ತ್ರಾಣಾಂ ವಿವಿಧಮತಸನ್ನಿರ್ಣಯಮಹಂ
ಪುರಾಣವ್ರಾತಾನಾಮಪಿ ಚ ಬಹುಕಲ್ಪಾಶ್ರಿತಕಥಾಃ .
ನವಾ ದೇವರ್ಷೀಣಾಂ ಪೃಥಗಿಹ ಮನೋರಂಜನವಿಧಿ
ಪರಂ ಜಾನೇ ಸ್ವಾಮಿನ್ !ಭ್ರಮಣಹರಣಂ ತೇಽತ್ರ ಶರಣಂ .. 4..

ತಪೋ ನೋಗ್ರಂ ತಪ್ತಂ ವ್ರತನಿಯಮದಾನಾನಿ ಚ ಮಯಾ
ನ ಚೇಷ್ಟಾಪೂರ್ತಂ ವಾ ಶ್ರವಣಮನನಾಭ್ಯಾಸದೃಢತಾ .

ನ ಚೀರ್ಣಾನ್ಯಾಪ್ತುಂ ತ್ವಾಮಿಹ ತದಪಿಯಸ್ತ್ವಂ ದೃಶಿ ಗತೋ
ನ ಜಾನೇ ತದ್ಧೇತುಂ ತ್ವದತಿತರಕಾರುಣ್ಯತ ಋತೇ .. 5..

ಭೃಶಂ ಪಾಪವ್ರಾತೈರ್ಮದನಮದಮಾನಾದಿಭಿರಪಿ
ಪ್ರಭೋ ! ಗ್ರಸ್ತಸ್ಯಾಲಂ ತವ ಚರಣಪದ್ಮೇಕ್ಷಣಮಿದಂ .

ಕಥಂಕಾರಂ ಮೇ ಸ್ಯಾದ್ಯದಿ ನ ಪುರುಕಾರುಣ್ಯಪದವೀಂ
ಶ್ರಥಾ ನಾಥ ! ತ್ವಂ ತ್ವಯಿ ಹಿ ತದಿದಂ ಕೇವಲಮಹೋ .. 6..

ಬಲಂ ನೋ ಮೇ ಬುದ್ಧೇರ್ನ ಚ ಸುದೃಢವೈರಾಗ್ಯವಿಲಸ-

-ನ್ನಿಜಾತ್ಮಜ್ಞಾನಸ್ಯ ಪ್ರಚುರನಿಯಮಾನಾಮಪಿ ಹರೇ ! .

ಶ್ರೀನಾರಾಯಣಸ್ತವನಾಷ್ಟಕಂ

ವಿಮೋಕ್ತುಂ ಸಂಸಾರಾನ್ನಿರತಿಶಯಮೇಕಂ ಹಿ ಬಿರುದಂ
ವಿಲೋಕ್ಯ ಸ್ವೀಯಂ ಮಾಂ ಭವಜಲನಿಧೇರುದ್ಧರ ನಿಜಂ .. 7..

ನ ಜಾನೇ ಧರ್ಮಾಣಾಮತಿಗಹನಕರ್ತವ್ಯಸರಣಿ
ನ ಶಾಸ್ತ್ರಂ ಮಂತ್ರಾಣಾಂ ನ ಚ ವಿವಿಧತಂತ್ರಾಗಮವಿಧಿಂ .

ನ ವಾ ಭಕ್ತೈಃ ಕೃತ್ಯಂ ತವ ಚರಣಪದ್ಮಾರ್ಚನವಿಧಿಂ
ತತೋ ವಂದೇ ದೀನಸ್ತವ ಪದಯುಗಂ ದಂಡವದಹಂ .. 8..

ಇತಿ ಶ್ರೀಸತ್ಸಂಗಿಜೀವನೇ ತೃತೀಯಪ್ರಕರಣೇ ಚತುರ್ದಶೇ-ಅಧ್ಯಾಯೇ
ದೀನಾನಾಥ ಭಟ್ಟಕೃತಂ ಶ್ರೀನಾರಾಯಣಸ್ತವನಾಷ್ಟಕಂ ಸಂಪೂರ್ಣಂ .

